
O xeito en que a UE aborda a solicitude de 
propostas para o acceso ás axudas e instru-
mentos financeiros a través das súas diver-
sas convocatorias de programas foi 
evolucionando co tempo. Así, o proceso foi 
madurando en moitos puntos, como nos que 
se refiren aos conceptos e aspectos que se 
deben recoller nas propostas. Ademais, 
avanzouse cara a unha certa homoxeneida-
de, aínda que axustándose sempre aos ele-
mentos diferenciais necesarios conforme ás 
temáticas específicas e características esen-
ciais que cada programa require. En conse-
cuencia, foise creando un “marco común” 
referido aos requisitos e á maneira de pre-
sentar as propostas que se estende aos pro-
cesos e a forma en que se xestionan as 
convocatorias por parte da Comisión. Este 
marco común, loxicamente, tamén afecta 
aos compromisos e obrigacións nas que se 
incorre tanto por parte da Comisión como 
pola dos/das participantes antes, durante e 
despois da execución dos proxectos. Isto, 
que vén en chamarse “proxectos europeos” 
é o que se aborda neste manual que espera-
mos sexa de utilidade para aqueles que se 
propoñen por primeira vez participar nal-
gúns destes programas e que sirva para 
asentar ideas e, se fose posible, achegar 
nova luz ou resolver as dúbidas de quen xa 
ten certa experiencia neste ámbito.

Enténdese por proxecto europeo aquel es-
tablecido por colaboración entre entidades 

de diferentes Estados membros, que dá 
resposta á solicitude dunha convocatoria 
que emana dun programa europeo, polo 
xeral, baixo o modelo de xestión directa.

O elemento máis relevante referido aos 
proxectos europeos é que dan resposta a 
necesidades e problemas reais compartidos 
polas entidades participantes para buscar 
solucións conxuntas. Por outra banda, ao es-
tar baixo o paraugas dos programas euro-
peos, responden a intereses de políticas 
comunitarias, polo que se consegue así o ali-
ñamento da oferta e da demanda. Por outra 
banda, co fin de fortalecer as propostas e 
promover a colaboración entre entidades e 
institucións dos Estados membros, requiren 
da participación de entidades de diferentes 
estados. Ao anterior hai que engadir outras 
características esenciais dos proxectos eu-
ropeos como:

3.1 Introdución aos proxectos europeos

Os proxecto europeos  
dan resposta a 
necesidades e problemas 
reais compartidos polas 
entidades participantes 
para buscar solucións 
conxuntas

3. Manual de elaboración de proxectos europeos

3.1.1 Definición de proxecto 
europeo

3.1.2 Principais características dos 
proxectos europeos

O “valor engadido europeo”, polo que se require que as propostas xeren elementos 
de interese e relevancia máis aló do seu ámbito directo de aplicación, traducido na 
existencia combinada ou non dos factores seguintes:

 Innovación, que pode estar relacionada coa tipoloxía dos problemas 
abordados, os tipos de actividades que se realizan para iso, a metodoloxía, os 
beneficiarios, o ámbito xeográfico de aplicación, etc.

 Carácter piloto ou de Demostración. Os proxectos europeos teñen en moitos 
casos un carácter de “experimentación”, proporcionando a oportunidade de 
“probar” con algún elemento ou campo de traballo nos que probablemente 
non se podería experimentar nin abordar sen o financiamento europeo.

 Transnacionalidade. Este concepto debe interpretarse no sentido de que teña 
un "partenariado" transnacional, normalmente con organizacións de diferentes 
países e que os resultados sexan trasladables a outros lugares de Europa.

 Efecto multiplicador relacionado co “efecto panca”. Isto é, que tanto o 
problema como a solución que se adopten deben ser facilmente Extensibles. 
Os resultados deben poder difundirse e, á vez, a súa execución debe poder 
transferirse a toda a UE mediante os medios e recursos observados no propio 
proxecto.

z O cofinanciamento, polo que as enti-
dades beneficiarias deben achegar unha 
porcentaxe predeterminada do custo to-
tal do proxecto, que se suma ao financia-
mento comunitario. Por outra banda, os 
proxectos europeos tamén requiren dun 
esforzo especial de xestión para as orga-
nizacións implicadas, que deben traballar 
no marco dunha rede transnacional. Isto, 
implica traballar cos recursos humanos 
das características e perfís adecuados, 
con aspectos que inflúen na contabilida-
de da entidade, mesmo con outras inter-
ferencias sobre o normal funcionamento 
das organizacións.

z A “sustentabilidade” do proxecto, polo 
que os seus efectos, resultados e pro-
dutos deben ter capacidade de perdu-

rar alén do período 
para o que se apro-
bou o financiamen-
to comunitario. É 
importante sinalar 
a dimensión cíclica 
destes proxectos, 
que parten da pro-

gramación europea e xeran resultados 
que acaban sendo incorporados para vol-
ver a programarse de novo, nun proceso 
continuo que mantén en movemento a 
roda da innovación.

z Por último, os proxectos europeos po-
ñen a atención en principios horizon-
tais que forman tamén parte tamén dos 
requirimentos, como son o desenvol-
vemento sustentable, a igualdade de 
oportunidades e non discriminación, e 
a igualdade entre homes e mulleres.

O elemento fundamental que serve de artellador 
dun programa europeo son as súas convocatorias 
(calls), ás que accede quen busca financiamento 
para os seus proxectos. Para cada programa euro-
peo establécese un programa de traballo5 (work 
programme) que abrangue normalmente o pe-
ríodo de un ou dous anos, e divídese á súa vez en 
"partes" para unha mellor xestión dos seus blo-
ques estratéxicos ou liñas de actuación. De cada 
unha desas partes do programa de traballo 
xorden á súa vez diferentes temáticas (to-
pics) que constitúen o auténtico primeiro 
nivel no que se adscriben os proxectos 
presentados na convocatoria. Estas son 
de vital importancia, tanto desde o punto 
de vista da Comisión como dos/das pro-
pios/as participantes, porque sinalan os lo-
gros esperados, o alcance de actuación, e 
dirixen o foco que abordarán os proxectos.  

Así mesmo, os topics responden a diferen-
tes modos ou esquemas de financiamento 
denominados tipos de acción (types of 
action) polo que se refire ao alcance das 
actividades que se financian, os criterios 
de adxudicación e as taxas de reembolso. 
Nalgúns casos tamén se refiren á propia 
forma do financiamento, como pode ser a 
adxudicación dunha subvención en base a 
un orzamento (budget-based), por importe 
global (lump sum), premio, compra, instru-
mento de débeda e participación, etc.

Cómpre sinalar que algúns programas, 
como Horizonte Europa, Europa Dixital, 
Mecanismo "Conectar Europa" ou o Pro-
grama do mercado único, crearon mesmo 
os seus propios tipos de accións. Así, Ho-
rizonte Europa diferencia entre accións de 
investigación e innovación (research and 
innovation actions, RIA), accións de inno-
vación (innovation actions, IA), accións de 
coordinación e apoio (coordination and 
support actions, CSA), compras pre-co-
merciais, compra pública de solucións in-
novadoras, etc.

En resumen, para identificar a convocato-
ria que mellor se axusta á idea de proxecto 
que se teña, o primeiro é identificar o pro-
grama de traballo para o ano de vixencia. 
Da listaxe de convocatorias que aparezan, 
deberase proceder á lectura detallada do 
topic e ao tipo de acción. Despois disto, se-
ría recomendable analizar a idea e o seu 
enfoque de actuación de novo, conformán-
doa de xeito que responda de forma máis 
precisa e clara ao demandado no topic en 
cuestión.

5. O programa de traballo para un período establécese en base a un acordo da Comisión coa asistencia do comité do programa no que se 
provén detalles adicionais sobre as prioridades, obxectivos e temas do programa, de cara ao lanzamento das convocatorias de proxectos. Por 
este motivo, a identificación abreviada das convocatorias inclúe a abreviatura do programa de traballo xunto ao ano. Exemplo: "Horizon-CL6-
2021-Governance 01": CL6 (Clúster 6: alimentos, bioeconomías, recursos naturais, agricultura e medio) é o programa de traballo e 2021 é o ano. 
Adicionalmente, "Governance 01" identifica o topic co tipo de acción.

De cada una de esas Partes del programa de 
 

auténtico primer nivel 
en el que se adscriben los proyectos llamados a 

, de ahí su importancia, tanto desde 
el punto de vista de la Comisión como de los 
propios participantes, porque marcan los logros 
esperados, el alcance de actuación, y dirigen el 

, asimismo, responden a diferentes 
modos o esquemas de financiación denominados 

 por lo que se 
refiere al alcance de las actividades que se 
financian, los criterios de adjudicación, las tasas de 
reembolso, y en algunos casos la propia forma de la 
financiación como pueden ser la adjudicación de 
una subvención en base a un presupuesto 
(budget-based), por importe global (lump sum), 
premio, compra, instrumento de deuda y 

Cabe señalar que algunos programas, como 
Horizonte Europa, Europa Digital, Mecanismo 
Conectar Europa o el Programa de Mercado Único, 
han creado incluso sus propios tipos de acciones. 
Así, Horizonte Europa diferencia entre Acciones de 
Investigación e Innovación (Research and 
Innovation Actions, RIA), Acciones de Innovación 
(Innovation Actions, IA), Acciones de Coordinación 
y Apoyo (Coordination and Support Actions, CSA), 
Compras pre-Comerciales, Compra Pública de 

3.1.3 Os primeiros pasos cara aos 
proxectos europeos

Os proxectos teñen a súa orixe nunha idea 
que adoita responder a un problema que se 
quere resolver. Nacen dunha inquietude so-
bre algo que move ao desenvolvemento de 
accións de verificación e adquisición de maior 
coñecemento. Responden a unha oportuni-
dade cuxo valor se quere aproveitar, sempre 
dentro dun ámbito de actuación e ao redor 
de áreas de coñecemento concretas. Unha 
vez que se toma a determinación de seguir 
adiante cun proxecto, convirá axustalo cos 
requisitos e prioridades do programa do que 
se trate, de modo que se obteña unha aná-
lise da viabilidade do mesmo (idea viable). 
Xunto á idea de proxecto, aparece o segundo 
aspecto primordial nun proxecto europeo: 
con quen asociarse para cumprir os requi-
rimentos da Convocatoria. Esta asociación 
debe  ademais facilitar o desenvolvemento 
do proxecto e o alcance de obxectivos refe-
ridos ao coñecemento, ás capacidades e aos 
recursos que complementen ou suplemen-
ten aqueles dos que xa se dispón. Isto é o que 
vén a chamarse o partenariado do proxec-
to, xa que adoitan ser varios socios os que se 
agrupan arredor dun proxecto, cada un con 
diferentes roles e atribucións. Para iso, é ha-
bitual o establecemento de acordos previos 
baixo a forma de cartas de intención (let-
ters of intention, LOIs) ou acordos de enten-
demento (memorandum of understanding, 
MoUs), que permiten comezar a traballar e 
intercambiar coñecementos a través de do-
cumentos, limitando os riscos sobre os de-
reitos de propiedade intelectual e industrial. 

Estes acordos evolucionarán posteriormente 
cara á formalización de acordos de consorcio 
axustados ás necesidades de cada convoca-
toria e o tipo de acción.

Comeza entón a preparación da proposta, 
referida ao conxunto de tarefas administra-
tivas e técnicas, baixo a dirección e supervi-
sión da persoa elixida socia líder do proxecto. 
Esta persoa denomínase “coordinador/a” e 
tamén se encargará en grande medida da 
súa redacción e de incorporala á plataforma 
dixital de presentación de candidaturas, o 
portal de financiamento e licitación da UE6 
(EU funding & tenders portal), para a súa tra-
mitación electrónica.

Unha vez presentada, a proposta é avalia-
da e validada pola autoridade outorgante 
da axuda, un comité formado por persoal da 
Comisión e asistido por avaliadores ou ava-
liadoras externos/as. Se o proxecto europeo 
é aprobado por parte da Comisión, come-
za a fase de execución, cuxo aspecto máis 
importante é a “coordinación do proxecto”. 
Esta fase inclúe a coordinación do avance e 
as actuacións das entidades socias, a xestión 
económico-financeira e a elaboración de in-
formes e comunicación coa entidade xestora 
a través da persoa responsable do proxecto 
(project officer) asignada. Finalmente, o ciclo 
de vida péchase cunha última fase de disemi-
nación e explotación dos resultados.

Todo este ciclo, resúmese na Figura 4.

6. https://ec.europa.eu/info/funding-tenders_es

3.2 Ciclo de vida dun proxecto europeo

Programación

Análise de 
viabilidade Planificación Presentación Execución

Sostibilidade

IDEA IDEA VIABLE PROPOSTA PROXECTO RESULTADOS

OBXECTIVOS 
PROGRAMA 

Difusión

Avaliación

Peche

Figura 4: O ciclo de vida dun proxecto europeo 

Fonte: elaboración propia

https://ec.europa.eu/info/funding-tenders_es

Non convén subestimar a preparación dun 
proxecto por consideralo un aspecto mera-
mente técnico. A fase de preparación é qui-
zais a menos visible, pero ao mesmo tempo 
é a máis importante porque é na que se es-
tablecen os fundamentos do propio proxec-
to, achegando luz para tomar decisións 
sobre a determinación mesma de participar 
ou non.

w Xeración da idea do proxecto

A orixe dunha idea de proxecto está na ne-
cesidade de dar resposta a un problema 
ou unha cuestión relevante ou importan-
te. Esa importancia márcaa o grao en que 
esa cuestión afecta a calquera aspecto den-
tro da área de interese da Comisión Europea 
desde o punto de vista económico, político, 
social, económico, tecnolóxico-científico ou 
ambiental. A partir de aí, é preciso pensar 
en como se pode contribuír á resolución 
desa cuestión desde un enfoque propio e 
particular, cos coñecementos, ca-
pacidades e recursos dos que se 
dispón hoxe en día, pero tamén con 
aqueles outros cos que se podería 
contar grazas aos socios e aos re-
cursos incorporados. Xa se viu que 
os proxectos europeos teñen, polo 
xeral, un marcado carácter colaborativo, 
pero ademais, rara vez xorden e se xestan 
por un só grupo ou entidade de maneira 
illada. Porén, os proxectos son froito dun 
intercambio de ideas e inquietudes compar-
tidas, a miúdo durante un certo período de 
tempo, e con sucesivos reenfoques e propo-
sicións por parte de grupos de persoas. Este 
proceso achega consistencia á idea, facén-
doa cada vez máis tanxible e desenvolvendo 
como se podería implementar en forma de 
proxecto. Tamén se definen neste proceso, 

cada vez con maior claridade, os resultados 
que poderían obterse da colaboración, os 
seus efectos no medio prazo sobre a cues-
tión, e finalmente o impacto alcanzable 
desde unha perspectiva de conxunto.

O primeiro paso, despois de identificar a 
idea de proxecto en canto ao ámbito de ac-
ción e a área de coñecemento, consiste en 
solicitar e analizar toda a documentación 
relevante acerca das convocatorias vixen-
tes para asegurarse de que a idea se axus-
ta a algunha delas (idea viable) polo que se 
refire ao programa en si e a súa parte do 
programa de traballo. Para iso, débese ler e 
analizar os seus respectivos topics, así como 
os tipos de accións, o que nos dará unha 
idea acerca de como será o noso proxecto 
en canto a tamaño, tipoloxía das actuacións 
e axudas que se describen. Ademais, as des-
cricións das convocatorias inclúen outros 
documentos de interese como o de pregun-
tas habituais (frequently asked questions, 
FAQs) e guías de carácter máis xeral, así 
como vínculos a servizos de interese como 

o servizo de apoio (helpdesk), entre outros. 
Se a convocatoria do proxecto en cuestión 
estivese vixente, isto é, que estivese en vi-
gor o prazo de presentación de propostas, 
existiría a posibilidade de descargar outros 
documentos, como os propios formularios 
da convocatoria.  

w Contraste da idea 

O anterior pode limitar os contidos e enfo-
que de actuación do proxecto, obrigando a 

RECOMENDACIÓN 

É moi importante revisar, por tanto, toda a información e documentación da 
convocatoria (regulamento do programa, programa de traballo anual ou bianual, e 
a propia convocatoria) para asegurar a aliñación da idea e a súa viabilidade.

A fase de preparación é a máis 
importante porque é na que se 
establecen os fundamentos do 
propio proxecto

3.2.1 Da idea á presentación

realizar adaptacións conforme a como se 
tiña exposto. Con todo, é moi importante 
considerar que, para afrontar con garan-
tías a consecución de financiamento para 
un proxecto, é preciso asegurar o perfecto 
aliñamento da idea, e posteriormente da 
proposta, coas condicións da convocatoria. 
Para iso, sempre é recomendable contrastar 
a idea do proxecto co punto de contacto 
nacional7 específico do programa, cando 
exista. Tamén convén poñerse en contacto 
co organismo xestor responsable do pro-
grama por parte da Comisión Europea para 
obter a súa apreciación acerca das posibili-
dades do proxecto para ser financiado. 

w Procura de socios/as

A maioría das convocatorias de axudas van 
dirixidas a consorcios formados por uns be-
neficiarios e beneficiarias que son os socios/
as. Para iso, requírese analizar a fondo e 
definir os seus perfís conforme aos obxec-
tivos específicos do proxecto, debidamente 
aliñados cos da convocatoria elixida. Os as-
pectos que adoitan terse en conta son prin-
cipalmente as áreas de especialización ou 
coñecemento requiridos e que aínda non es-
tán cubertos para a realización do proxecto. 
Ademais, concorren outros aspectos a con-
siderar na definición e valoración dos per-
fís como son a experiencia e referencias na 
actividade concreta do proxecto, o tipo de 
entidade, a súa cobertura xeográfica, etc.

RECOMENDACIÓN 

O tempo xoga en todo isto un papel 
moi importante e convén anticipar 
estas accións todo o posible, xa que 
poden supoñer cambios nas formu-
lacións da idea orixinal, nos socios e 
nas socias cos que imos participar, e 
mesmo no tempo e recursos necesa-
rios para preparar a proposta.

RECOMENDACIÓN 

Á hora de definir os/as socios/as dun 
consorcio, é recomendable axustarse 
aos obxectivos, pero tamén convén 
ser realistas sobre o que realmente 
se pode acadar co partenariado dis-
poñible. A boa colaboración no refe-
rente ás relacións e comunicacións 
entre as persoas é tamén un factor 
de éxito para o proxecto, polo que é 
recomendable coidar este aspecto. 
Sempre é preferible actuar sen risco, 
e por tanto, establecer colaboracións 
con quen xa ten unha boa experien-
cia Previa. Isto, facilita a creación dun 
equipo, formando un núcleo duro e 
sólido da iniciativa, a partir do cal se 
pode ir ampliando, así como achegar 
outros para completar o partenaria-
do cos perfís que aínda falten.

7. Os Puntos Nacionais de Contacto son institucións públicas a nivel de Estados membros que colaboran coa Comisión nos distintos programas. 
Para atopalos, entrar en: https://ec.europa.eu/info/funding-tenders/opportunities/portal/screen/support/ncp 

https://ec.europa.eu/info/funding-tenders/opportunities/portal/screen/support/ncp%20

Polo que se refire ao modo de participar, a Comisión establece catro tipos de 
participación nos consorcios:

 Coordinador/a: é o/a socio/a que lidera o proxecto de cara á Comisión 
e só pode haber un. Hai que nomealo/a para crear a solicitude, pero 
pódese cambiar posteriormente antes de enviar a proposta. É un/unha 
beneficiario/a da axuda.

 Socios/as: son participantes, polo xeral con tarefas asignadas e un nivel 
alto de participación, contribuíndo á correcta administración da axuda. 
Son tamén beneficiarios/as da axuda.

 Entidades afiliadas: son entidades ligadas a calquera dos socios ou 
socias, ben a través dun nexo legal ou de capital, ou como membros dunha 
asociación. Poden participar na acción e reclamar custos. Deben cumprir 
con todas as condicións de elixibilidade como o resto dos/das socios/as, 
pero non teñen o carácter de beneficiarios.

 Asociados/as: contribúen no proxecto pero non poden reclamar custos. 
Normalmente non están ligados a ningún/ha socio/a e non teñen que 
cumprir con condicións de elixibilidade.

Polo xeral, os programas requiren que os/
as participantes (beneficiarios/as e en-
tidades afiliadas) sexan entidades legal-
mente establecidas (públicas, privadas, 
organizacións internacionais) nun país da 
UE, do Espazo Económico Europeo (Islan-
dia, Liechtenstein e Noruega, se optaron 
por estar dentro do programa), ou outros 
países asociados a un programa concre-
to mediante o pago dunha contribución. 

A Comisión facilita a busca de socios/as a 
través de diferentes ferramentas:
 
z O portal partner search8: é unha función 
do portal de financiamento e licitación da 
Comisión que permite atopar entidades 
que recibiron fondos con anterioridade, po-
dendo realizar buscas por convocatorias e 
os seus correspondentes topics. Ademais, 
hai servizos de apoio nos directorios que 
se amosan  na web do Servizos de Axuda e 
Apoio9  do Portal Financiamento e Licitación. 

z Base de datos de oportunidades de 
cooperación da Enterprise Europe Ne-
twork (EEN)10: a EEN proporciona un gran 
número de perfís tecnolóxicos e de in-
novación de compañías internacionais e 

8. https://ec.europa.eu/info/funding-tenders/opportunities/portal/screen/how-to-participate/partner-search
9. https://ec.europa.eu/info/funding-tenders/opportunities/portal/screen/support/helpdesks;programCode=EFC
10. https://een.ec.europa.eu/partners

centros de investigación que axudan a 
identificar socios ou socias. Actualízase 
semanalmente con novos perfís. Todos 
os perfís se publican de forma anónima. 

z Mediante unha adecuada comunicación do 
proxecto é máis doado obter respostas por 
parte de potenciais interesados. A partici-
pación e celebración de xornadas informa-
tivas (Infodays), seminarios e a asistencia 
a eventos de networking poden ser de 
grande utilidade para iso.

Os/As participantes deben 
ser, polo xeral, entidades 
legalmente establecidas 
nun país da UE, do EEE, ou 
doutros países asociados a 
un programa concreto

https://ec.europa.eu/info/funding-tenders/opportunities/portal/screen/how-to-participate/partner-search
https://ec.europa.eu/info/funding-tenders/opportunities/portal/screen/support/helpdesks;programCode=EFC
https://een.ec.europa.eu/partners


FUNDACIÓN GALICIA EUROPA 31

 Formulario administrativo (parte A): contén de maneira estruturada os 
datos dos/das participantes, persoas de contacto, declaracións legais e, por 
regra xeral, o resumo (abstract) do proxecto e orzamento. 

 Formulario técnico (parte B): é a parte narrativa onde se recolle a 
descrición técnica detallada do proxecto coa planificación de actividades 
(paquetes de traballo, fitos e "entregables", división de responsabilidades 
e recursos, cronograma, estrutura de xestión do proxecto, actividades 
de comunicación, diseminación e explotación, e custos). Esta parte debe 
prepararse por adiantado utilizando o modelo (template) para descargar 
da páxina da convocatoria. Incluirá ademais anexos e documentos de apoio 
se as condicións da convocatoria así o requiren, como táboas de orzamento 
detalladas, declaracións das autoridades nacionais, CV, informes, cartas de 
interese, acordos de entendemento, etc.

w Redacción da proposta

No momento de redactar a proposta, xa 
debe existir un proxecto coherente interna-
mente que responda a unha necesidade co-
mún claramente definida. Así mesmo, xa se 
deberían ter sentado as bases dun consorcio 
equilibrado en todos os aspectos requiridos 
pola convocatoria e, tamén, ter definido un 
equipo de traballo con roles e tarefas asig-
nadas para comezar a redacción en base á 
especialización de cada participante.

O primeiro paso do proceso de redacción 
debe consistir, unha vez máis, nunha lectu-
ra ex profeso e coidadosa de todos os docu-
mentos relacionados coa proposta, así como 
os formularios e guías dispoñibles na páxina 
da convocatoria.

As propostas de proxectos europeos redác-
tanse conforme aos formularios de solici-
tude (application forms) que se estruturan 
xeralmente en dúas partes, como podemos 
ver a continuación:

 

RECOMENDACIÓN 

Débese ser realista sobre o que se pode conseguir en cada proxecto. O alcance debe ser 
o suficientemente ambicioso para achegar un salto respecto á situación actual, pero 
non debe xerar un número excesivo de resultados polo risco de que os avaliadores ou 
as avaliadoras, e mesmo os/as propios/as solicitantes, perdan o foco do que realmente 
busca o proxecto. Neste sentido, é recomendable referirse aos resultados máis 
relevantes e non incluír cuestións de pouca importancia, como actas de reunións, etc.

É importante que a persoa da organización coordinadora que creou a proposta 
tamén sexa a que a finalice, e deberá asegurarse de que ten o mandato explícito 
das persoas participantes para, no seu momento, enviar a solicitude. Deberá así 
mesmo realizar a revisión de calidade, cuxos puntos máis importantes se recollen 
na seguinte táboa:

!

Táboa 1 Funcións do Coordinador na redacción das propostas

Asegurar a coherencia entre a parte "A" e a parte "B"

Asegurar que se cumpren todos os criterios de elixibilidade da proposta

Obter o mandato explícito de todos os/as socios/as para presentar a proposta

Realizar a revisión de calidade

Asegurar a conformidade cos obxectivos e resultados da convocatoria 

Funcións do coordinador na redacción da proposta:

w Presentación da proposta

As propostas son creadas e enviadas por 
unha persoa de contacto da organización 
coordinadora, normalmente a través dunha 
plataforma online específica do programa, 
pero que como xa se indicou anteriormen-
te, neste período moitos dos programas 
utilizarán o portal do sistema de solicitu-
des (portal submission system).

Para a presentación da proposta, é nece-
sario obter previamente unha conta per-
soal rexistrada en "EU login"11, o servizo 
de autenticación da Comisión Europea (Eu-
ropean Commission authentication system, 
ECAS). Para rexistrarse, só 
se require o nome, a direc-
ción de correo electrónico 
e un contrasinal. Un mes-
mo nome pode rexistrarse 
varias veces con diferentes 
contas de correo electróni-
co, de maneira que a mesma persoa pode 
acceder e operar baixo diferentes perfís 
segundo proceda.

O segundo paso consiste en rexistrar-
se como participante, o que se formaliza 
a través da obtención do número de PIC 
(Participant Identification Code). Isto é, o 
identificador único para as organizacións 
consistente en nove díxitos, e ao que se 
accede a través do portal de rexistro de 
cada participante12. O tipo de información 
que se proporciona é a básica administra-
tiva e a legal, así como datos de contacto.

A partir deste momento, o/a participante 
poderá entrar no portal e proceder á pre-
sentación da súa proposta, para o que se 
activará un asistente de presentación 
(submission wizard). Este asistente axudará 
a avanzar paso a paso segundo unhas in-
dicacións, procedendo en primeiro lugar ao 
rexistro previo do borrador de proposta coa 
introdución da información administrativa.

O seguinte paso consiste en rexistrar a cada 
participante (beneficiarios/as, entidades 

RECOMENDACIÓN 

Para evitar a creación de PIC dupli-
cados é conveniente verificar se a 
organización xa está rexistrada. Para 
iso, o mesmo portal de rexistro do/a 
participante dispón dunha función de 
busca de PIC (search a PIC). O número 
de PIC obtido é provisional, aínda que 
plenamente operativo para todos os 
efectos de presentación da proposta. 
Só unha vez que a proposta se declara 
merecedora da axuda, a organización 
será contactada para a validación dos 
datos de rexistro do PIC.

RECOMENDACIÓN 

Para evitar atoparse con problemas 
técnicos relacionados co funciona-
mento do portal a última hora, reco-
méndase que se presente a proposta 
polo menos 48 horas antes da data 
de peche. A maioría dos programas 
permiten presentar propostas tan-
tas veces como se queira. Cada nova 
presentación substituirá á anterior, 
permanecendo selada e pechada, sen 
posibilidade de acceso por parte de 
ninguén ata a data límite da convo-
catoria, polo que non hai motivo para 
retrasar a presentación.

11. European Commission Authentication Service https://webgate.ec.europa.eu/cas/eim/external/register.cgi
12. https://ec.europa.eu/info/funding-tenders/opportunities/portal/screen/how-to-participate/participant-register

afiliadas e asociados/as) que deberán, á súa 
vez, dispoñer do seu PIC correspondente. O 
coordinador ou coordinadora do proxecto 
identificarase tamén como tal neste proce-
so, así como o resto dos/das participantes.

Unha vez cumprimentada a parte admi-
nistrativa, procederase a subir ao portal a 
parte técnica e os anexos.

As propostas son creadas e enviadas 
por unha persoa de contacto da 
organización coordinadora a través 
dunha plataforma online específica

https://webgate.ec.europa.eu/cas/eim/external/register.cgi
https://ec.europa.eu/info/funding-tenders/opportunities/portal/screen/how-to-participate/participant-register

Antes de presentar a proposta, é conveniente asegurarse de que:

 Está completa, é lexible, accesible e imprimible, así como que non excede o 
límite de páxinas. As páxinas que excedan o máximo permitido serán invisibles 
para os avaliadores.

 Cumpre con todas as condicións da convocatoria.

 Incorporáronse todas as declaracións requiridas.

 

Ao presentar a proposta, a Comisión comprobará a súa admisibilidade e a súa elixibilidade:

  Admisibilidade: consiste en verificar que a proposta está completa e 
presentada conforme o establecido no topic. Isto é, que está presentada 
a través do sistema de presentación antes da data límite e que é lexible, 
accesible e imprimible.

  Elixibilidade: consiste en verificar que cumpre os criterios de elixibilidade 
conforme ao topic e outros documentos da convocatoria.

RECOMENDACIÓN

Por regra xeral, os programas tamén publican os criterios e formularios de 
avaliación13. É recomendable utilizalos para valorar a calidade da proposta e mellorar 
nos aspectos que se requiran, como avaliación previa da candidatura. 

En caso de avaliación negativa, envíase 
unha carta de rexeitamento as persoas 
participantes, declarando que o proxecto 
é inadmisible ou inelixible. En caso posi-
tivo, a proposta envíase a un comité de 
avaliación (panel), composto por persoal 
da autoridade responsable da conce-
sión (granting authority) da UE, asistidos 
a miúdo por expertos externos. 

As propostas son avaliadas e puntuadas 
conforme a uns determinados criterios 
de concesión (award criteria). De manei-
ra xeral, a maioría dos programas ava-
lían tres parámetros de calidade: (1) a 
relevancia do proxecto, (2) a calidade e 
(3) o impacto. Porén, os títulos a miúdo 
cambian e, á vez, desagréganse noutros 
aspectos a avaliar. A ponderación de cada 
un dos criterios para a puntuación final 

tamén varía en función das convocatorias. 
Así mesmo, para recibir a axuda, a propos-
ta terá que superar unha nota de corte 
(threshold) para cada criterio individual e 
estar tamén por riba da nota de corte no 
seu conxunto. Ademais, para poder obter 
a axuda, debe estar situada suficiente-
mente por riba desa nota de corte para 
poder acceder aos fondos dispoñibles, 
que son limitados.

13. https://ec.europa.eu/info/funding-tenders/opportunities/docs/2021-2027/common/guidance/aga_en.pdf 

(award criteria). De manera 
general, la mayoría de los programas 
evalúan tres parámetros de calidad: (1) 
relevancia del proyecto, (2) calidad en la 

. Sin 
embargo, los títulos a menudo cambian y 
estos a su vez se desglosan en otros 
aspectos a evaluar. La ponderación de 

3.2.2 Avaliación de propostas 

https://ec.europa.eu/info/funding-tenders/opportunities/docs/2021-2027/common/guidance/aga_en.pdf

Unha vez avaliados os proxectos, o panel publicará a clasificación coas avaliacións 
que estean por enriba da nota de corte e dará unha orde de prioridade ás avaliacións 
coa mesma puntuación, conforme ao procedemento de desempate que se estableza. 
En base ao informe e á clasificación final elaborada polo panel, a autoridade 
responsable da concesión revisa os resultados, compón a listaxe final e informa aos 
participantes e ás participantes.

Nalgunhas ocasións, tras a avaliación e a firma do contrato, existe unha fase de 
negociación, que permite que certos aspectos do proxecto, especialmente de tipo 
orzamentario, poidan ser revisados. 

RECOMENDACIÓN 

Tendo en conta o volume de candidaturas presentadas a unha convocatoria, é 
importante demostrar a máxima excelencia do proxecto, asegurando que se dá 
resposta ao que espera a Comisión e utilizando, na medida do posible, os conceptos 
e termos específicos que se manexan na convocatoria.

 

Inmediatamente despois de notificar aos/ás participantes a concesión da axuda para 
o proxecto, a Comisión envíalles unha carta de invitación para preparar o Acordo de 
concesión da axuda (Grant Agreement, GA). Este, consiste en preparar o "sistema de 
xestión da axuda" do portal de financiamento e licitación, introducindo o seguinte:

• A información legal, administrativa e financeira dos/das participantes.
• A descrición da acción (contido técnico do proxecto).
• O orzamento.
• Información específica do proxecto. Por exemplo, cando empeza, os períodos 

de reporting, a cantidade previamente financiada ou as opcións do GA.
• Os documentos requiridos para a firma do GA, como as declaracións de honor 

(Declarations of Honour, DoH).

É importante sinalar que as cláusulas dos 
acordos de concesión da UE son comúns 
para case todos os programas. Véxase o 
modelo anotado do Acordo de concesión14 
(Annotated Grant Agreement, AGA).

Todos os/as participantes colaborarán na 
preparación do acordo, pero será o coor-
dinador quen leve a cabo a maior parte do 
traballo. Unha vez preparado o documento e 
discutido e validado cos socios e coas socias, 
procédese á firma, que adoita comezar coa 
da persoa coordinadora e continúa coa da 
Comisión. Os/as demais beneficiarios/as non 
asinan o acordo, senón que se vinculan a el 
a través doutros documentos, como son os 
formularios de adhesión en programas como 
Horizonte Europa ou os acordos de consorcio 
en programas como Interreg. As entidades 
afiliadas e as persoas asociadas non asinan 
nin son parte do Acordo de Concesión (GA).

14. https://ec.europa.eu/info/funding-tenders/opportunities/docs/2021-2027/common/guidance/aga_en.pdf

3.2.3 Execución dos proxectos

https://ec.europa.eu/info/funding-tenders/opportunities/docs/2021-2027/common/guidance/aga_en.pdf

 (PO) es el contacto directo del coordinador del 
proyecto con la Organización responsable de la concesión. Será la 
persona que asista por parte de la Comisión a las reuniones periódicas 
de avance de proyecto, y convocará a otros miembros de esta. Estas 
reuniones, que pueden ser tanto en formato online como presenciales, 

fase  de informe periódico. 
Estos, dependiendo de cada convocatoria, pueden durar entre 6 meses 
y un año, o hasta 18 meses en algunos casos, y siempre a la finalización 
el proyecto. La tendencia es a alargar los períodos para no generar una 
excesiva sobrecarga de trabajo, aunque esto depende de cada 

w A coordinación e  
organización do proxecto

A organización ou persoa coordinadora é 
o responsable de xestionar o proxecto, en-
viando informes, "entregables", e actuando 
como interlocutor fronte á Comisión, con-
cretamente ante o técnico do proxecto 
(project officer, PO) asignado pola autori-
dade responsable da concesión. Así mesmo, 
o coordinador ou coordinadora asegurará o 
cumprimento dos obxectivos e dos requiri-
mentos establecidos no acordo. Estes, re-
fírense ás accións e actividades descritas 
nos paquetes de traballo (working packa-
ges, WPs) e ás súas correspondentes tare-
fas (tasks), ao cronograma, ao orzamento, 
á xestión de riscos, á comunicación, á coor-
dinación dos/das participantes no proxecto, 
ao cumprimento do Acordo de consorcio, 
á xustificación (reporting) e á relación coa 
Comisión, ao plan de diseminación e explo-
tación dos resultados, e á xestión de datos. 
Ademais, supervisará políticas específicas 
do proxecto, como poden ser a xestión do 
coñecemento e da propiedade industrial e 
intelectual, a ética, as boas prácticas, a re-
solución asertiva dos conflitos, a xestión 
de datos, a sustentabilidade do proxecto, o 
medio ambiente, o equilibrio de xénero, etc.

w O reporting do proxecto

O técnico do proxecto (PO) é o contacto 
directo da persoa coordinadora do proxec-
to coa organización responsable da conce-
sión. Será a persoa que asista por parte da 

RECOMENDACIÓN

É recomendable que o contacto co técnico ou coa técnica do proxecto se realice 
a través dunha única persoa da organización coordinadora e que se lle actualice o 
avance do proxecto periodicamente. As persoas técnicas do proxecto adoitan estar 
bastante ocupados, pero agradecerán que se lles contacte a tempo para calquera 
cuestión importante do proxecto.

Os informes periódicos inclúen os seguintes aspectos:

• Avance e alcance de fitos.
• Avance e entrega de "entregables".
• Actualización do resumo do proxecto para a súa publicación.
• Respostas sobre riscos críticos e outras políticas do proxecto.
• Información específica de seguimento solicitada polo programa se se re-

quirise.

Comisión ás reunións periódicas de avance 
de proxecto, e convocará a outros membros 
desta. Estas reunións, que poden ser tanto 
en formato online como presenciais, poden 
ter lugar despois de cada fase de informe 
periódico. Estes, depen-
dendo de cada convoca-
toria, poden durar entre 
seis meses e un ano, ou 
ata 18 meses nalgúns 
casos. Ademais, sempre 
terán lugar á finalización 
do proxecto. A tenden-
cia é alongar os perío-
dos para non xerar unha 
excesiva sobrecarga de 
traballo, aínda que isto 
depende de cada pro-
grama e convocatoria.

Os informes periódicos sobre o avance do proxecto, así como dos custos que se 
declaran por parte do consorcio, son unha condición para obter os pagos. Unha vez 
finalizada cada fase é cando se deberán preparar os informes contando coa colaboración 
de todas as persoas participantes, que se entregarán por parte do coordinador ou 
coordinadora seguindo as instrucións do PO, e utilizando as plataformas habilitadas 
polo programa. O informe periódico ten dúas partes:

 Informe técnico: é a parte narrativa onde, de maneira similar ao formulario 
de solicitude, pídese que os/as participantes informen sobre a execución 
do proxecto, incluíndo desviacións referentes ao cronograma, traballos non 
realizados, desviacións de custos, novos contratos ou riscos. 

 Informe financeiro: consiste nos estados financeiros do proxecto debidamente 
actualizados. Ademais, a maioría dos programas requiren dun informe detallado 
de custos, ou no seu caso, dun certificado de estados financeiros15 (Certificate on 
the Financial Statements, CFS) para pagos por riba dunha determinada cantidade 
previamente fixada.

RECOMENDACIÓN

Non se debe esquecer que o informe periódico debe sustentarse nunha adecuada 
xestión de todos os rexistros dos custos incorridos por parte das persoas 
participantes, co fin de demostrar a correcta execución a todos os custos que se 
reclaman nos sucesivos informes.

w Comunicación, diseminación  
e explotación dos resultados 

A comunicación, diseminación e explota-
ción dos resultados son aspectos que a 
Comisión considera relevantes en todos 
os proxectos europeos. Aínda que ambas 
cuestións manteñen aspectos en común, 
débense abordar de maneira separada pero 
coordinada. Os fundamentos e obxectivos 
da comunicación, por unha banda, e da di-
seminación e explotación dos resultados, 
por outra, difiren claramente e requiren 
dun tratamento diferente.

1. Comunicar o proxecto
A Comisión espera que as partes benefi-
ciarias manteñan o compromiso de dar a 
coñecer os proxectos, comunicar as súas 
actividades e dar a coñecer publicamente 
que recibiron fondos da UE. Isto require 
que as actividades de comunicación formen 
parte da proposta, incorporándoas na des-

crición dos paquetes de traballo, e mesmo 
nalgúns proxectos pode ser aconsellable 
que teñan o seu propio paquete de traballo 
específico. É importante ter en conta que 
estas actividades forman parte dos crite-
rios de selección das propostas.

A comunicación dun proxecto esixe a crea-
ción dun plan de comunicación cuns obxec-
tivos claros, unha mensaxe clara dirixida 
aos grupos ou audiencias obxectivo e un 
calendario. Tamén debe incluír activida-

15. É un informe emitido por un auditor independente (ou un técnico público en caso da administración) que asegura ante a Autoridade Outor-
gante da Axuda o axuste á normativa da cantidade reclamada. A cantidade depende do programa e tipo de acción, pero para o MFP 2021-2027 
existe polo xeral un único tope de 325.000 €.

A comunicación dun 
proxecto esixe a creación 
dun plan de comunicación 
cuns obxectivos claros, 
unha mensaxe clara 
dirixida aos grupos  
ou audiencias obxectivo  
e un calendario

des detalladas, tanto de natureza online 
como offline, distribuídas no tempo e que 
se reforcen e complementen mutuamente, 
sempre facendo mención á política europea 
que se aborda e para a que vai dirixida a 
convocatoria. A comunicación do proxecto 
realízase ao longo de toda a vida do proxec-
to. Os beneficiarios deberán incorporar nas 
súas aparicións, informacións e documen-
tos públicos, incluídas as solicitudes de 
patentes, a bandeira europea de maneira 
visible e a declaración de estar financiados 
pola UE co texto: “Financiado pola Unión 
Europea” ou “Cofinanciado pola UE”.

2. Diseminar e explotar 
os resultados do proxecto
Enténdese por diseminación a posta en 
coñecemento público dos resultados 
dun proxecto polos medios adecuados, 
isto é, outros que non sexan a protección 
ou a explotación directamente, mesmo 
mediante a publicación en calquera 
medio. Por outra banda, a explotación dos 
resultados significa o uso dos mesmos para 
avanzar en actividades de investigación 
e innovación máis aló das abordadas pola 
acción concernida, incluíndo, entre outras, 
a explotación comercial. Por exemplo, 
desenvolver, crear, fabricar e lanzar un 
produto ou proceso, creando e provendo un 
servizo ou estandarizando actividades.

Do mesmo xeito que coa comunicación 
do proxecto, dado que se financian con 
fondos públicos da UE, tamén se espera 

que as partes beneficiarias diseminen 
os resultados dos seus proxectos. Isto 
permite que se beneficien un maior 
número de persoas e se alcance un abanico 
máis amplo de público obxectivo. Doutra 
banda, a explotación dos resultados é unha 
maneira de dar continuidade ao proxecto 
máis aló da duración deste. Así, ábrense 
oportunidades para que os resultados 
teñan efectos duradeiros que sobrevivan 
ao proxecto e favorezan un maior impacto, 
obtendo maiores beneficios do mesmo.  

En moitos programas pídense plans 
específicos de diseminación e explotación 
dos resultados, nese caso é conveniente 
incorporar a súa descrición na proposta. 
Son bastantes os programas que piden 
que se suban á plataforma os resultados 
dos proxectos16 e moitos outros requiren 
actividades máis extensas de diseminación 
e explotación. Por tanto, é preciso ter claro 
en todo momento as implicacións que pode 
ter a diseminación dos resultados no que 
se refire a cuestións específicas de dereitos 
de propiedade industrial17.

RECOMENDACIÓN

Algúns programas facilitan paquetes de comunicación con modelos, recomendacións 
e exemplos que poden ser extrapolables a outros programas. Por exemplo, o programa 
Life ou os cursos relacionados coa comunicación en proxectos Interreg desenvolvidos 
por Interact18. 

A Fundación Galicia Europa ofrécese como socio na difusión dos proxectos con 
participación galega. Deste xeito, a entidade coordinadora poderá ter ao seu 
servizo os medios e canles da Fundación, podendo tirar partido do emprazamento 
físico da oficina de Bruxelas, e dos medios e a rede de contactos dos que dispón. 

16. Ver portal de resultados de proxectos.
17. Ver o portal único de axuda da Comisión no relativo a dereitos de propiedade industrial e intelectual. 
18. Consulta o programa Life ou os cursos relacionados coa comunicación en proxectos Interreg desenvoltos por Interact.

A explotación dos 
resultados significa o uso 
dos mesmos para avanzar 
en actividades de 
investigación e innovación 
máis aló das abordadas 
pola acción concernida

!

https://ec.europa.eu/info/funding-tenders/opportunities/portal/screen/opportunities/projects-results
https://intellectual-property-helpdesk.ec.europa.eu/regional-helpdesks/european-ip-helpdesk_en
https://cinea.ec.europa.eu/life/communication-and-gdpr-rules_en
https://learning.interact-eu.net/courses/

